
EEmmaakkuummeeaarreenn  EEgguunnaa
ddeellaa  eettaa,,  hhaammaaiikkaa  
eekkiittaallddii  bbii  eesskkuuaallddeeeettaann
EGITARAUA�Hilaren 8aren harira
hitzaldiak, bazkari-afariak, 
elkarretaratzeak… antolatu dituzte

TAILERRAK�Ainhoa Iturbek eta
Eduardo Troncosok zuzenduko
dituzte Anoetan eta Zizurkilen�4-5

Abiarazi dituzte Aizkorregi
harrobian ingurumena 
berreskuratzeko lanak
GAZTELU�Amenabar Eraikuntzak enpresa arduratuko da
Aizkorregi harrobiaren zuloa lurrez bete eta paisaia berreskura-
tzeko lanetaz, Gazteluko Udalak lehiaketa bidez aukeratu ostean.
Gisa honetara eztabaida guztiei amaiera ematen diete. A. IMAZ�6

a
TOLOSA�

Udaberriarekin
bat, Zuhaitz
Eguna
Etzi goizean zehar,
egitarau zabala�2

LEITZA�

Plazaola
Partzuergo
Turistikoa
Navarturren
izan da

18.000 lagun inguru
hurbildu da 
informazio eske�7

AMEZKETA�

Zazpi-Itturri
aurrera
Berria
Txapelketan

TOLOSA�

Kultur 
ikastaroen
eskaintza
oparoa

Gazteria sailak 
antolatu ditu�4

Hainbat final irabazi
ditu pilota eskolak�3



UUddaabbeerrrriiaa  hheellttzzeeaarr
ddeenneezz,,  eettzzii  oossppaattuukkoo
ddaa  ZZuuhhaaiittzz  EEgguunnaa

ERREDAKZIOA

Udaberria gerturatzen ari den
honetan, aurten ere Zuloaga
Txiki ingurumen eskolak Uda-
larekin batera, omenaldi txiki
bat egin nahi die zuhaitzei. Hel-
buru horrekin, etzi, larunbata,
Zuhaitz Eguna ospatuko dute.

Usabal kiroldegiaren parean
dagoen lursaila aukeratu dute
landaketa egiteko eta urtero
egiten den bezala, Tolosako 
5. eta 6. mailako ikasleen arte-
an zabaldu dute deialdia. Gaz-
tetxoek landaketarekin batera
beste hainbat jarduera buru-
tzeko aukera izango dute: pa-
per birziklatua, kuku-miku jo-
lasa, puzleak, erromero alko-
hola …

NATURA�

Laskorain ikastolan elkartuko dira 5. eta 6. mailako ikasle-
ak; landaketaz gain beste hainbat jarduera egingo dituzte

Urtero, data hauetan ospatzen da Zuhaitz eguna. J. ASTIBIA

Jardunaldi hau Lehen Hez-
kuntzako 3. zikloko ikasleen-
tzat dago antolatua bereziki.
Hau da, 5. eta 6. mailako ikasle-
entzat. Hala ere, gainontzeko
herritarrek ere har dezakete
parte ekitaldian. Landaketa,
nahiz gainontzeko ekintzak
Usabal kiroldegiko eremuetan
egingo dira.

Astean zehar ere jarduerak

Bestalde, astean zehar hainbat
jarduera gauzatuko dituzte To-
losako ikastetxeetan. Alde ba-
tetik, Bidebieta auzoan hesi
akustikoa osatuko dute. Honez
gain, ikastetxeen eremuetan
zuhaitzak landatuko dituzte
ikasleek. Azkenik, Hirukide es-
kolapioetako ikasle batzuk Zu-
loaga Txikin duten sagastian
kimaketak egingo dituzte.

2 tolosaldeko eta leitzaldeko hitza
OSTEGUNA, 2007ko martxoaren 1a TOLOSA

Txalaparta eta jende aurrean hitz egiteko teknikak
lantzeko ikastaroak antolatu dituzte, besteak beste

KULTURA�

Martxoa, apirila eta maiatza bitartean, astean behin antolatu ditu eskolak Gazteria sailak

ERREDAKZIOA

Gazteria sailak ikastaro be-
rriak antolatu ditu martxoa,
apirila eta maiatza bitarterako.
Txalaparta, gizarte trebetasu-
nak, batxata, salsa eta meren-
gea, jende aurrean hitz egiteko
teknikena eta gorputz espre-
sioarena. Ikastaro guztien pre-
zioa 10 eurokoa izango da Gor-

putz espresio eta gizarte trebe-
tasunena izan ezik. Hauek biak
dohainik izango dira. Informa-
zio gehiago nahi izanez gero
Kultur Etxera dei dezakete inte-
resatuek, hau da, 943 670383
zenbakira.

Jende aurrean hitz egiteko
teknikak lantzen dituen ikasta-
roa izan ezik, gainontzekoak
euskaraz izango dira. Adinari

dagokionean, berriz, adin tal-
de ezberdinentzako zuzenduta
daude ikastaroak. Bestalde
saio ia denak astez badira ere,
gorputz espresiokoa larunba-
tetan izango da. Gainera, ikas-
taro guztiak arratsaldez izango
dira. Dantza eta txalapartako
ikastaroak Kultur Etxean
emango dituzte, baina gainon-
tzekoak Gazte Topagunean.

Ikastaro denetan plaza ko-
purua mugatua izango da. Hez-
kide eskolak eskainitako Gi-
zarte trebetasunak izeneko es-
kolak martxoan izango dira.
Hiru saio izango dira eta 18 ur-
tetik gorakoei zuzendua dago.
Gainontzekoek berriz, hiru hi-
labetetako iraupena izango
dute, eta astean behin izango
dira.

KULTURA�

Udaberri dantza
taldearen 50
urteak argazkitan
Udaberri dantzari taldeak
bere 50. urteurrena dela eta,
garai honi guztiari berrikus-
keta egin nahi dio, eta horre-
tarako taldean bilduriko ar-
gazki esanguratsuenak bil-
du ditu. Hauek ikusgai dira
Kultur Etxean jarri duten era-
kusketan. Hau irekita izango
da gaurtik igandea bitartean:
17:30etik 20:30era. Larunba-
tean 10:00etatik 13:00era.
Sarrera doakoa izango da.

GIZARTEA�

Merkatu
Txikirako
material bilketa
Amarotz Auzo Etxeak Nikara-
guarekiko elkartasuna adie-
razteko Merkatu txikia anto-
latu du. Horregatik, liburu,
jostailu, disko, arropa eta
abar biltzen ari dira. Horrela-
ko ekarpen bat egin nahi du-
ten herritarrek bihar arte
egin dezakete. hau, 18:00eta-
tik 20:00etara bitartean egin
ahal izango dute, Auzo Elkar-
teko lokalean (jatetxearen
gainean).

GIZARTEA�

Ferialekua
garbitzen joateko
garaia da
Inauterietako karrozak eta
konpartsak prestatzeko Fe-
rialekuko eraikin gunea era-
nili dutenek aste honetan bu-
katu beharko dute platafor-
men desmontaketarekin.
Martxoaren 5ean, goizean,
hasiko da Ferialekuaren an-
tolaketa eta garbiketa, ordu-
rako plataformak desmonta-
tuta eta datorren urterako
gordetzeko direnek identifi-
katuta egon beharko dute.
Identifikatzeke dagoena bota
egingo dute.

KULTURA SAILAK DIRUZ LAGUNDUTAKO HEDABIDEA

Xabier Zubillaga Eraso

hilberria�

Aio atte, zaindu

ARESON, 2007ko martxoaren 1a

Meza, gaur arratsaldeko 17:30ean 
Aresoko elizan izango da.

EEGGIITTAARRAAUUAA�

10:00. Laskorain 
ikastolako jolastokian
elkartuko dira.
10:15. jokoei, tailerrei eta
landaketei hasiera emango
diete.
12:00. Amaiera. Bukaeran
partaide guztiei landare bana
oparituko zaie.



BBeerrrriiaa  TTxxaappeellkkeettaann
aauurrrreerraa  eeggiinn  dduuttee

NEREA URBIZU

Joan den aste bukaera «ede-
rra» izan zen, «otsaila ondo bo-
robiltzeko», Zazpi-Itturri pilota
eskolako arduradunaren esa-
netan. Berria Txapelketan 
3. kanporaketara igaro dira eta
horrez gain, hainbat final ira-
bazi dituzte: ostiralean Laudio-
koa, mementuko «gure pilota-
ririk onenek, erraz irabazi zu-
ten». Gonzalez-Garmendia 22,
Olaetxea-Galarraga 5 izan zen
emaitza.

Larunbatean, berriz, Astiga-
rragan, Gipuzkoako infantilen
finalak jokatu zituzten eta
Amezketako pilota eskolako

AMEZKETA�PILOTA

Joan den asteburuan hainbat final 
irabazi ditu Zazpi-Itturri pilota eskolak

Aurrera-Saiaz eta Zazpi-Itturrikoen arteko partida bat. N. URBIZU

Erik Jaka eta Joseba Gallurral-
dek «erraz irabazi zieten asti-
garrakoei, 18-7».

Larunbatean ere, Euskadiko
ligago joaneko finalerdiak jo-
katu zituzten: 8 talderekin par-
te hartu dute eta 5 sartu dira fi-
nalderdietan. Kadeteetan, Ola-
etxeak eta Arzelusek Arbizun
jolastu zuten Belatekoen aur-
ka, 22-10 irabaziz. Ropon eta
Leunda gazteek Amezketan jo-
lastu zuten Txarutakoen kon-
tra, 22-12 irabaziz.

Nagusietan, Elurbek eta Be-
lokik, Iurretan jolastu zuten 22-
20 galduz. «Pena izan zen, 20-
16 irabazten joan baitziren».

Nagusiak Ohorezko Mailan,

Alkartasuna 
biltokikoen 
batzarra egingo
dute bihar

ANOETA�

Besteen artean, 
tabernako boluntarioez
eta junta berriaz hitz
egingo dute

ERREDAKZIOA

Anoetako Alkartasuna jubila-
tuen biltokiak asanblea oroko-
rra egingo du bihar, 18:00etan.
Jorratuko dituzten gaien arte-
an, tabernako boluntarioak eta
junta berriaren informazioa
izango dira.

Junta berrian bi lagunek ez
dute parte hartuko aurten: Ina-
zio Amonarrizek eta Laureano
Diaz Arribak. Hauen ordez,
Xanti Tejeria eta Jose Mari Es-
naola izango dira. Junta be-
rrian Manuel Odriozola lehen-
dakaria, Marisol Zinkunegi le-
hendakariordea, Maialen
Mariat idazkaria, Angeles Egu-
ren diruzaina, eta Jose Luis
Garmendia, Jose Odriozola,
Xanti Tejeria eta Jose Mari Es-
naola batzorkideak izango dira.

Bigarrenik, 2006. urteko me-
moria aurkeztuko dute eta ho-
nekin batera balantze ekono-
mikoaz ariko dira, aurtengo ur-
tea ere kontuan izanik.

Gai garrantzitsuenetako bat
tabernakoa da; izan ere, bolun-
tario berriak behar dituzte la-
nerako.Azken puntua Gipuzko-
ako jubilatuen elkarteen be-
rriak izango dira. Anoetan,
beste lekuetan egiten dituzten
gauzak edota antolakuntzez
hitz egingo dute.

Bestalde, urteko kuotak ko-
bratzen hasi dira, urteko 7 eu-
roak, hain zuzen ere.

tolosaldeko eta leitzaldeko hitza
OSTEGUNA, 2007ko martxoaren 1a 3TOLOSALDEA

Baezek eta Garmendiak, egun-
go txapeldunak diren eta Urre-
txutik jolasten duten Lasa-Ben-
goetxeari 22-14 irabazi zieten
Urretxuko pilotalekuan.

Nagusien Ohorezko Mailan
eskuz banaka, Igor Baezek
ezin izan zuen Amezketako
frontoian Gernikako Oarrarte-
taren kontra irabazi, 22-7ko
emaitza erraz baten ondoan.

Igandean Ortuellan Joseba
Baezek Asier Bengoetxearekin
batera Memorial Elortegiren
txapela irabazi zieten Olaetxea-
Lopezi, 22-17 emaitzarekin.
«Zorte txarra Lizartzako Olae-
txearena, bi egunetan bi final
galdu baitzituen».

Berria Txapelketan 52

Igandean Altzan Berria Txapel-
ketako bigarren kanporaketa
jokatu zuten Mallabiaren kon-
tra eta «gauzak ondo atera zi-
tzaizkigula esan behar»:
52 tanto lortu zituzten. Kadete-
tan Sukia eta Arzelusek lan
handia egin behar izan zuten
22-14 irabazteko.

Gazteetan Iraola-Leundak
uste baino errazago irabazi zu-
ten 22-12, eta nagusien mailan
Joseba Baezek Ortuellako fina-
la zuenez, Koxme Elurbe eta
Unai Garmendia atera ziren
kaiolara. Esan behar, «4 tanto
egitea nahiko genuela eta 2-0
irabazten gindoazela Elurebek
zaintiratu gogor bat izan zuen»
eta jarraitu bazuen ere, Gar-
mendiak ia bakarrik jokatuz
22-8 galdu zuten.

Beraz, Berria Txapelketan 
6 lehenengoetan sartzea lortu
dute. Talai-dantzariak. N. URBIZU

IKAZTEGIETA�

Olaberriak
marka berria
ezarri du
Munduko azken probetan
izan da Leire Olaberria
Manchesterren (Ingalate-
rra). Ikaztegietarra gaixo-
rik bazegoen ere, Euskadi-
ko marka berria jarri zuen
3 kilometroko jazarpeneko
proban (3’47’’795). Finale-
an izango da, 16. bukatu
duelako. Gaur, Euskadiko
selekzioarekin Mallorkara
(Herrialde Katalanak) jo-
ango da Espainiako Txa-
pelketa jokatzera.

AMEZKETA�

Talai-dantzan
bildutakoarekin
zer egin, bileran 
Amezketako Inauterietan
talai-dantzariak ateratzen
dira urtero; honetan, beste-
en artean, eskean ibiltzen
dira baserriz baserri, eta
iaz eta aurten ateratako di-
ruarekin zer egin erabaki-
tzeko, bilera bat egingo
dute bihar, 20:00etan. Ta-
lai-dantzariak gazte talde-
ko lokalean (frontoi be-
rrian) elkartuko dira.



HHaaiinnbbaatt  eekkiittaallddii  aannttoollaattuu  
ddiittuuzzttee  eesskkuuaallddeeeettaann  
EEmmaakkuummeeaarreenn  EEgguunnaa  ddeellaa  eettaa

ERREDAKZIOA

Datorren astean, hilaren 8an,
Emakumearen Nazioarteko
Eguna da, eta horren harira
hainbat ekitaldi antolatu dituz-
te egun horren inguruan. Hi-
tzaldiak, elkarretaratzeak, afa-
riak, ikastaroak eta abar egite-
ko aukera izango dute
herritarrek. Jarraian antolatu
diren ekitaldi gehienak zehaz-
ten dira, baina zenbait herritan
prestaketa lanetan ari dira.

ADUNA
Elkarretaratzea. Hilaren 8an,
Oskarbiko biribilduan, Berdin-
tasunaren alde borrokan lelo-
pean elkarretaratzera deitu
dute 20:00etan.
Afaria. Hilaren 10ean afaria
antolatu dute Urritza jatetxean,
21:00etan. Izena emateko Aiz-
tondo Zerbitzuen Mankomuni-
tatean edo 943 693930 zenba-
kira deituz. Epea hilaren 6an
bukatuko da.

ABALTZISKETA
Bazkaria. Larraitzen bazkaria
antolatu dute, hilaren 8an,
14:00etan. Izena emateko az-
ken eguna bihar da, udaletxe-
an.

ALBIZTUR
Afaria. Hilaren 9an afaria,
21:00etan, Herriko Etxea taber-
nan. Izena eman behar da hila-
ren 7a baino lehen udaletxean.

ALKIZA
Afaria. Hilaren 10ean afaria
antolatu dute Otsamendi jate-
txean, 21:00etan. Izena emate-
ko Aiztondo Zerbitzuen Man-
komunitatean edo 943 693930
zenbakira deituz. Epea hilaren
6an bukatuko da.

ALTZO
Afaria. Hilaren 8an, 21:00etan,
afaria Arandia jatetxean. Izena
Hilaren 6a baino lehen eman
behar da, jatetxean bertan.

AMEZKETA
Merienda. Arkaitzpen merien-
da egingo dute hilaren 8an,
17:00etatik aurrera elkartuz.
Aurten 26 urte beteko dira me-
rienda egiten dutela. Deialdia
irekia da.

EMAKUMEAREN NAZIOARTEKO EGUNA�

Hitzaldiak, afariak, elkarretaratzeak eta ikastaroak egingo dituzte, besteak beste;
Tolosaldeko Bilgune Feministak agerraldia egingo du hilaren 5ean Tolosan

Iaz ere Adunan elkaretaratzea egin zen emakumeen eskubideen alde. HITZA.

4 tolosaldeko eta leitzaldeko hitza
OSTEGUNA, 2007ko martxoaren 1a TOLOSALDEA ETA LEITZALDEA tolosaldeko eta leitzaldeko hitza

OSTEGUNA, 2007ko martxoaren 1a 5TOLOSALDEA ETA LEITZALDEA

I. GARCIA

«Gure buruari baimena eman
behar diogu, maitasunetik gu

geu guztiz ezagutzeko»
I. Garcia�Ainhoa Iturbek (Iru-
ra, 1972) emango du Gure gor-
putzarekin bat egiteko espa-
zioa izeneko tailerra Anoetako
kiroldegian. Psikologaz gain,
formazioak burutu ditu sexua-
litate eta gorputz-terapian, eta
arlo horietatik guztietatik eda-
ten du tailerra prestatzeko.
ZZeerr  llaannttzzeenn  ddaa  ttaaiilleerrrreeaann??
Berez planteamendua denbora
epe luzerako izaten da. Dato-
rren asteko tailerrean, bi orduz
denez, kontaktu bat izatea da
helburua. Tailerrean gorputza-

AAIINNHHOOAA  IITTUURRBBEE�TERAPEUTA

rekin topo egitea bilatzen da.
Gorputza sentitzea erraza
ematen du, baina ahaztuta
daukagun zerbait da. Kanpo-
tik ondo apainduta egotea bi-
latzen dugu eta ez dugu aten-
tziorik jartzen ibiltzen garen
moduari, arnasa hartzen du-
gun moduari, sentitzen dugun
moduari... Ez gara gutaz ardu-
ratzen eta besteei botatzen
dizkiogu gure egoeraren kul-
pak.
ZZeerr  tteekknniikkaa  eerraabbiillttzzeenn  ddiirraa??
Arnasketa pausatuak, dinami-

kak, jolasak, erlaxazioak... egi-
ten ditugu. Lan horrekin gure
buruarekin topo egitea bila-
tzen dugu eta konturatzea zei-
nen zoriontsu izan gaitezen
gure gorputzarekin eta espiri-
tuarekin konektatzean. Gaur
egun maitasuna esperimenta-
tu gabe bizirauten da.Gure bu-
rua guztiz ezagutzeko baime-
na eman behar diogu gu geu
guztiz ezagutzeko, gure burua
maitatzetik hasita, gure burua
entzun eta naturarekin bat iza-
nez.

ZZeeiinneennttzzaakkoo  iizzaann  ddaaiitteekkee  ttaaii--
lleerrrraa??
Guztientzat da aproposa. Bai
gaztea edo adinekoa izan,
emakumea zein gizonezkoa.
Gure burua ezagutzea denok
behar dugun gauza bat da.

TTaallddeeaann  aarriittzzeeaa  aabbeerraassggaa--
rrrriiaaggooaa  ddaa??
Taldean aritzean ispilu lana
egiten da. Besteei gertatzen
zaienarekin konektatzen duzu
eta zurea partekatzeko aukera
izaten duzu.�

ANOETA-IRURA
Tailerra. Hilaren 7an, Gure
gorputzarekin bat egiteko es-
pazioa tailerra emango du Ain-
hoa Iturbe terapeutak.
15:00etatik 17:00etara, Anoe-
tako Abraham Olano kirolde-
gian. Doan izango da. Arnaske-
tak, dinamikak, jolasak, erlaja-
zioak… abiapuntu,bakoitzaren
gorputza eta barne izatearekin
konektatu eta gorputza entzu-
ten ikasteko. Izen-ematea hila-
ren 6ra arte Irurako udaletxean
edo Anoetako kiroldegian.
Hitzaldia. Hilaren 8an,
15:30ean, bularreko minbiziari
buruzko hitzaldia Anoetako
udaletxeko bideo gelan.
Afaria. Hilaren 9an, 20:30ean,
afaria antolatu dute Irurako Za-
harren Biltokian. Izena ematea-
ko epea hilaren 7an bukatzen
da eta interesatuek Anoetako
edo Irurako udaletxeetara jo
dezakete izena emateko.
Antzerkia. Hilaren 9an,
22:30ean, afariaren ostean,
Ogirik gabe etorri zen semea
antzezlana ikusteko aukera
izango da Irurako Zaharren Bil-
tokian. Komedia horretan ama
batek unibertsitatean ikasten
duen semearekin duen harre-
mana kontatzen da bakarrizke-
ta baten bidez. Harriduraz be-
giratzen du amak zenbateko al-
dea dagoen berak eman nahi
zion heziketaren eta gaur egun
ikusten duenaren artean. Se-
mearekin komunikatu nahi du
amak, eta argi ikusten du birzi-
klatzeko premia duela.

BALIARRAIN
Afaria. Hilaren 10ean afaria
antolatu dute, 21:00etan, Zarta-
gi jatetxean. Hilaren 8a baino
lehen izena eman behar da
udaletxean.

BERROBI
Afaria. Hilaren 9an afaria anto-
latu du Udalak Iriarte errete-
gian, 21:00etan, trikitilariek
alaituta. Izena emateko hilaren
7a arte, erretegian bertan. Be-
rrobitarrek 15 euro ordaindu-
ko dituzte eta herritik kanpo-
koek 25 euro.

ELDUAIN
Hitzaldia. Jakoba Errekondok
Loreak eta landareak hitzaldia
emango du hilaren 8an. Kultur
Etxean izango da eta 16:00etan
hasiko da.
Askaria. Errekondoren hitzal-
diaren ondoren, 17:00ak alde-
ra afari-merienda antolatu du
Udalak.

IKAZTEGIETA
Afaria. Hilaren 9an afaria anto-
latu dute Herrigintza elkarte-
an, 21:00etan. Toki Alai taber-
nan eman behar da izena hila-
ren 7a baino lehen.

LARRAUL
Afaria. Hilaren 9an afaria anto-
latu dute Goiz-Argi jatetxean,
21:00etan. Izena emateko Aiz-
tondo Zerbitzuen Mankomuni-
tatean edo 943 693930 zenba-
kira deituz. Epea hilaren 6an
bukatuko da.

LEABURU
Afaria. Otazu sagardotegian
afaria egingo dute hilaren 8an,
20:00etan, herriko emakume-
ek antolatuta.

LEITZA
Hitzaldia. Hilaren 7an,
19:00etan, Emakumeok gure
eskubideak borrokatuz hitzal-
dia EHBFren eskutik Aurreran.
Filma. Hilaren 8an, 16:30ean
Princesas filma iksuteko auke-
ra Gaztetxean.
Elkarretaratzea. Hilaren 8an,
20:00etan, Emakumeok gure
eskubideak borrokatuz lelope-
an, elkarretaratzea, herriko
Kale Nagusian.
Afaria. Hilaren 8an, 21:00etan
emakumeen afari autogestio-
natua. Ondoren, bertsolariak.

ORENDAIN
Bazkaria. Martxoaren 9an,
bazkaria, 13:00ak inguruan
hasita, Eltxoa elkartean.

TOLOSA
Agerraldia. Hilaren 5ean, aste-
lehena, agerraldia egingo du
Tolosaldeko Bilgune Feminis-
tak Kultur Etxean, 19:30ean.
Ondorengo gaiak azalduko di-
tuzte: Martxoak 8, emakumeon
nazioarteko eguna, Bilgune fe-
ministaren irakurketa eta mo-
bilizazioa eta emakumeon es-
kubide gutuna.
Laskorain Ikastola Lilatoian.
Emakumeen Nazioarteko Egu-
na aprobetxatuz, aurten ere Li-
latoia emakumeen lasterketa

egingo da Donostian, hilaren
4ean. Emakumeen kirola sus-
tatzea du helburu proba ho-
rrek. Korrikalariek Donostiako
Alderdi Ederren hasi eta toki
berean amaitu behar dute bost
kilometroko ibilbide lauan.
Lasterketan banaka parte har
daiteke, baita talde baten ize-
nean ere. Iaz Laskorain Ikasto-
lako ikasle eta irakasle batzuk
animatu ziren eta «oso ongi»
igaro zuten. Aurtengorako ere
animatuta daude, baina taldea
zabaldu nahi dute. Dagoeneko
ikasleen, ikasle-ohien, guraso-
en eta irakasleen artean 30
neska elkartu dira. Animatu
nahi duenak arratemon@las-
korainikastola.net helbidera
mezu bat bidaliz jarri daiteke
harremanetan.

VILLABONA
Hitzaldia. Katxalin elkarteak,
Bularreko eta Ginekologiako
Minbiziagatik Eragindako
Emakumeen Gipuzkoako El-
kartea, hitzaldia emango du.
Hizlaria Lourdes Aritziturri
izango da, Donostiako Onkolo-
giko Institutuko medikua. Bi-
deo proiekzioa emango da. Hi-
tzaldia Villabonako udaletxeko
balioanitzeko aretoan (sarrera
liburutegitik) izango da, hila-
ren 5ean, 17:00etan.

ZIZURKIL
Erakusketa. Herrian martxan
dauden eskulan ikastaroetan
parte hartzen duten emakume-
ek egindako eskulanen era-
kusketa inauguratuko da hila-
ren 7an, asteazkena, Atxulon-
do kultur etxean.
Mintegia. Ligatzen ikas ezazu
mintegia egiteko aukera izango
da. Iniziatiba, jarrera, seduk-
zioa... hori guztia aurkeztuko
du Eduardo Troncoso soziolo-
go eta psikologoak mintegi ho-
rretan. Martxoaren 8, 12 eta
15ean izango da, 19:00etatik
21:00etara, Atxulondo kultur
etxean. Izen-emateak Aurrera
Plazako udal bulegoetan egin
behar dira, 10 euro ordaindu-
ta.
Ikus-entzunezkoa. Bizimodua
izango da aztergai hilaren 9an.
Hain zuzen ere, emakume sa-
hararrek Tindufeko errefuxiatu
kanpaldian duten bizimodua.
Hindu un sueño de libertad
ikus-entzunezkoa eskainiko
dute 19:00etan, Atxulondo kul-
tur etxean. Emakunde Saria
jaso zuen ikus-entzunezko ho-
rrek 2003. urtean. Bukatzeko,
Kepa Gonzalez zuzendariare-
kin mahai-ingurua egingo
dute.
Irteera. Azkenik, hilaren
10erako emakumeen irteera
antolatu dute, urtero bezala.
Aurtengoan Arizkuneko San-
txotena Parke Museora bisita
gidatua eta Elizondon bazkaria
egingo dituzte.

GORKA RUBIO/ARGAZKI PRESS

«Tailerrean norberaren jokabide, ahalmen,
trebetasun eta emaitzak optimizatzen dira»
I. Garcia� Ligatzen ikas ezazu
mintegia emango du Eduardo
Troncosok Zizurkilen hiru egu-
netan zehar. Coach, gizarte-
psikologoa eta kriminologo be-
zala aurkezten du bere burua.
Motibazioan eta emaitzetan
aditua da eta horretan aritzen
da profesionalki. «Jendea moti-
batzen dut, bere trebetasun
naturalak indartu, funtziona-
tzen ez duena baztertu eta bere
helburuak lortzeko», dio. Taile-
rrak emateaz gain, bere kon-
tsulta ere badu.
ZZeerr  eeggiitteenn  ddaa  mmiinntteeggiiaann??
Ligatzea orokorrean hobetu
nahi dugun horren parte bat
da.Hau da,batek kirolean,bes-
teak ikasketan, besteak lane-
an... hobetu egin nahi du. Gau-
za serioa da ligatzea. Ligatzen
saiatzen dena baina ezin due-

EEDDUUAARRDDOO  TTRROONNCCOOSSOO�COACH, GIZARTE PSIKOLOGOA ETA KRIMINOLOGOA

na ez dago gustura. Guztiok
nahi izaten ditugu behar fisiko,
afektiboak, sozialak asetzea.
Ikuspuntu horretatik eskain-
tzen dut ligatzeko aholkulari-
tza.
NNoonnddiikk  aabbiiaattzzeenn  dduuzzuu  aahhooll--
kkuullaarriittzzaa  hhoorrii??
Jendea motibatzean datza,
normalean egiten duenaren
baino haratago joateko. Per-
tsonaren eredu mentala zabal-
duz, bere aukeren esparrua
zabaltzen da. Asmoen eta
emaitzen arteko zuloa handia
izan ohi da. Nik zulo hori txiki-
tzen laguntzen dut. Jendea lur
jota sentitzen da, nahi duena
ez duelako lortzen.
ZZeerrkk  ssoorrttzzeenn  ddiittuu  aarraazzoo  hhoo--
rriieekk??
Lortu nahi diren gauzak ez iza-
teko bakoitzak dituen oztopo

emozionalak azalerazten ditu-
gu tailerrean. Zer esango du-
ten, porrotari beldurra, lotsa,
autoestima baxua... dira ozto-
po emozional horiek.

JJeennddeeaakk  jjaakkiinn  oohhii  ddiittuu  zzeeiinn  ddii--
rreenn  bbeerree  oozzttooppooaakk??
Batzuk badakizkite zein diren,
zer konplexu dituzten. Nik
ikuspuntua aldatzen diot. Gi-

zon bat, kasu batean, ez zen li-
gatzera ausartzen. Bakarrik
zegoen, koadrilarik gabe eta
pentsatzen zuen emakumeek
bakarti bat bezala ikusiko zu-
tela. Nik esan nion, bakarrik
egoteak segurtasun itxura
ematen ziola. Emakumeek
pentsa zezaketela koadrila ba-
ten babesa izan gabe ausar-
tzen zela tabernetara joan eta
dantza egitera animatzera. Gi-
zon horrek, atera zen hurren-
go aldian, hiru aldiz ligatu
zuen, bere burua segurtasu-
nez ikusten zuelako. Sintesian,
tailerrean norberaren jokabi-
de, ahalmen, trebetasun eta
emaitzak optimizatzen dira.
HHoorrrreellaakkoo  ttaaiilleerr  bbaatteerraa  jjooaattee--
kkoo  eerree  aauussaarrttuu  eeggiinn  bbeehhaarr  ddaa..
Lehenengo minutuetan jen-
dea pixkat nahastuta sentitzen
da. Baina ikusten duenean
besteek ere arazo berak dituz-
tela, orduan lasaitua hartzen
dute. Hortik aurrera, tailerrean
parte-hartze aktiboa gerta-
tzen da.�

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

SALGAI
Autoa. BMW M3a. Urdina, 286
zaldi. 1995.urtekoa. 153.000
kilometro liburuarekin. 18ko llantak
eta sapaia. Egoera oso onean.
14.000 euro. Interesatuak deitu
ondorengo telefono zenbakira: 
943 65 41 43.

ALOKAIRUA
Pisua. Lekunberrin 60 m2ko pisua
alokatzen dut. Egongela, bainugela,
sukaldea eta bi logelekin. Telefono
zenbakia: 679 20 14 60.

LANA
Harreragilea. Udaletxetarako

harreragilea behar dira. Interesatuak
deitu ondorengo zenbakira:
943 44 48 66. 

Gidaria. Erakunde publikoetarako
gidariak behar dira. Interesatuak
deitu ondorengo zenbakira: 
943 44 48 66. 

TTOOLLOOSSAALLDDEEKKOO
HHIITTZZAA..IINNFFOO

Zeuk idatzi. Eskualdeari
buruzko zeure albisteak
sartzeko aukera bikaina
eskaintzen dizu gure
webguneak Zeuk idatzi
izena duen atalean.�

�

BERASTEGI�

Podologo
zerbitzua
martxoaren 10ean
Podologo zerbitzua eskaini-
ko dute martxoaren 10ean
Berastegin. Deialdia irekia
da eta ordua hartu nahi due-
nak Gaztainondo Jubilatu el-
kartean izango du aukera.
Nahi izanez gero telefonoz
ere eman daiteke izena. Ho-
rretarako elkartearen ordu-
tegien barnean deitu behar-
ko da: 16:30etik 19:30era. Te-
lefono zenbakia honako hau
da: 943 683264.

TOLOSA�

Bonberenean
asteburuan
kontzertuak
Bihar Izate Faltsua eta Api-
cultor taldeak izango dira
22:30etik aurrera Bonbere-
nean. Etzi, berriz, Eko4 nafa-
rrek euren disko berria aur-
keztuko dute, hauekin Bide
Bat taldea ariko da 22:30tatik
aurrera.

Erramun Martikorena Eneko Aritzaren Lagunen ‘Sua’ filmean
A. Imaz�Asteburuan, Sua pelikulako eszena bat grabatzera, Ber-
meora joan ziren EAL elkartekoak. Bertan dagoen Aita Guria bale-
ontzian aritu ziren lanean, lagun berezi batekin: Erramun Martiko-

rena euskal abeslari ezagunarekin. Pelikulako jantziak jantzi eta
baleontzian kantuan aritu zen elkartu ziren 60 bat lagunen aurre-
an. Ahazteko zaila den une horietako bat zalantzarik gabe. HITZA

IBARRA�KULTURA

HHaarrrroobbiiaann  iinngguurruummeennaa  
bbeerrrreesskkuurraattzzeekkoo  llaannaakk  aabbiiaann  

ASIER IMAZ

Aizkorregi harrobiaren zuloa
lurrez bete eta ingurumena
nahiz paisaia egokitzeko lanen
eskumena Amenabar Eraikun-
tza S.L.-rentzat izan dela jaki-
narazi du Gazteluko Udalak.
Lehiaketa bidez erabaki dute
paisaia berreskuratzeko lanak
egingo dituen enpresa zein
izango zen. Horretarako Patxi
Navas buru duen Udalak En-
dara Ingenieros Asociados
S.L.-k idatzitako proiektu bat
onartu zuen lehiaketan irizpide
gisa erabiltzeko.

Sei hilabeteko epea izango
dute lanekin amaitzeko, nahiz
eta bi hilabete gehiago luza-
tzea ere zilegi izango diren. Ha-
rrobiko lanak dirauten bitarte-
an, zerbitzu bereziak jarriko
dira Gaztelurako bide sarea
baldintza egokietan egon da-
din. Helburu horretarako gar-
biketa makina jarriko dute, ka-

GAZTELU�NATURA

Lan hauek burutuko dituen enpresa lehiaketa bidez aukeratu du Udalak

Aizkorregiko harrobian paisaia erabat aldatuko da lanen ondorioz. A.I.

urratsak eman zituzten. Ondo-
rengo hauteskundeetan ordea,
oposizioan geratu ziren. Udal
talde berriak (Batasuna - Ezker
Batua - Independienteak),mar-
txan jartzeari uko eta proiektu
berri honekin ematen dio ha-
rrobiaren gatazkari irtenbidea.

leak garbitzeko ibiltzen den
horietakoa Udalaren esanetan.
Eskuz ibiliko diren langile tal-
dea ere egongo litzateke hel-
buru berarekin.

145.000 euro Udalarentzat

Amenabar Eraikuntzak enpre-
sak 145.000 euro emango diz-
kio Udalari. Honetaz gain, ha-
rrobiko lanen eta Endarak egi-
niko proiektuaren kostuak
bere gain joango dira.

Harrobia betetzeko erabiliko
dituzten materialaren informa-
zioa Udalak izango du aldez
aurretik kontrol fitxen bitartez;
horretaz gain ikuskapena egi-
teko aukerak ere izango ditu la-
nen jarraipena egiteko jarriko
duen teknikari baten bitartez.
Hau halaber, geologo bat izan-
go dela jakinarazi du Gaztelu-
ko Udalak eta ekartzen dituz-
ten materialen kontrolaz ardu-
ratuko da, besteak beste.

Ingurumena eta paisaia be-
rreskuratzeko proiektuarekin
Aizkorregi harrobiaren ingu-
ruan izandako eztabaidei
amaiera ematen zaie honela.
Izan ere, aurreko legealdian
Gazteluko Herritarrak (EAJ)
harrobia martxan jartzeko

iragarki laburrak�



PPllaazzaaoollaa  PPaarrttzzuueerrggoo
TTuurriissttiikkooaa  NNaavvaarrttuurr
aazzookkaann  iizzaann  ddaa

NAIARA GARZIA

Plazaola Partzuergo Turistiko-
ak Iruñako Baluarte Batzar Jau-
regian ospatu den Navartu-
rren, Nafarroako II. Nazioarte-
ko Turismo Azokan, parte
hartu du joan den asteburuan.

Ekimen honen bitartez es-
kualde hau ezagutzera eman
nahi izan du Plazaolako Par-
tzuergo Turistikoak eta, bide
batez, bertako turismo zerbi-
tzuen inguruko informazioa
eman.

Yolanda De Carlosek,Plazao-
la Partzuergoko kudeatzaileak,
azaldu duenez, «lehengo urte-
an beste elkarte batzuekin
joan ginen: Bertitz, Pirinioak...
aurten, berriz, Astitzko bailara,
Larraungoa,Lekunberriko Bei-
gorri Abentura Parkea eta Liza-
soko Pitch & Puttarekin joan
gara. Eskualde bezala joanda
gusturago gelditu gara».

Otsailaren 23, 24 eta 25an
izan dira Baluarte Batzar Jaure-
gian. «18. 000 pertsona ibili
dira irakurri dudanez. Guri le-
hengo urtean baino jende
gehiago ibili dela iruditu zaigu.
Eguraldiak ere lagundu digu,
igandean euria egin baitzuen.
Honetaz gain, aurten egunero
zozketa bat egin dugu eta ho-

LEITZA�GIZARTEA

Joan den asteburuan izan zen Iruñan, Baluarte Batzar 
Jauregian, eta 18.000 pertsona hurbildu dira bertara

Plazaola Partzuergo turistikoak jarritako stand-a. HITZA

rrek jendea ikaragarri animatu
du».

Partzuergoak Lekunberri,
Areso, Leitza, Larraun, Basabu-
rua eta Iza-Gulina herriak or-
dezkatzen ditu, eta bertako
landetxeak, hotelak, jatetxeak,
artisauak... «Jendeak gehien-
bat Plazaolako Naturbidea eta
Mendukiloko leizeen inguruan
galdetu digu».

Navartur azoka ospatzen
den bigarren aldia da eta aur-
ten, Nafarroatik ezezik, beste

hainbat lekutatik ere etorri
dira. «Nafarroako stand gutxi
egon dira. Aurten gonbidatuak
Girona eta Frantzia izan dira.
Israel eta horrelako herrialde-
ek ere stand-a izan dute, baita
enpresa ezberdinek ere. Lei-
tzatik, adibidez, Talotegia en-
presakoak joan dira».

Navartur azoka amaitu da
baina martxoaren 16, 17 eta
18an Plazaola Partzuergo Tu-
ristikoa Donostian ospatuko
den Sevatur azokan izanen da.

tolosaldeko eta leitzaldeko hitza

Talotegia ere Baluarten 
Leitzako Talotegia enpresa
ere Baluarte Batzar Jauregian
ospatutako azokan izan da.
Mikel Lizarragak, enpresa
onetako bazkidetako batek,
azaldu duen bezala, «ez da
hainbeste jende ibili, baina
proportzioan ongi saldu
dugu. Jendeari gehienbat
gustatzen zaiona zera da, ta-
loa tradizio bat dela, osasun-
garria eta 5 minututan egina
dagoela». Hala, Leitzako en-
presa honek bertara hurbildu
zirenen jakinmina piztu zuen.
«Iruñan jende askok oraindik
ez daki taloa zer den» .� Mikel Lizarraga. N. G.

LEITZA�

ETB 1eko ‘Egin
Kantu’ saioa
gaur, plazan
Nerea Aliasek aurkeztuta
gaur arratsaldean Egin Kan-
tu saioaren grabaketa egin-
go dute herriko plazan. Ho-
rretarako karpa moduko bat
jarri zuten atzo, euria egiten
badu bertara hurbiltzen di-
ren umeak eta gazteak busti
ez daitezen. Saioa 17:00etan
hasiko da eta lau ordutako
iraupena izanen du,
21:00etan amaituko baita.

LEITZA�

Jose Sagastibeltzari omenaldia, etzi

LEITZA�

Zuhaitz zaharren
inguruko
erakusketa
Zuhaitz Zaharrak izeneko
erakusketa jarri dute herriko
udaletxean eta bertan,hauen
inguruko hainbat argazki
daude ikusgai. Zuhaitz zaha-
rren lagunak elkarteak anto-
latu du erakusketa, eta mar-
txoaren 16a arte egongo da
herrian. Elkarte honek era-
kusketaren inguruko webgu-
ne bat ere badu: www. arbo-
lesviejos.com.

Jose Sagastibeltza Villabonari omenaldia etzi egingo diote. Ha-
siera batean urtarrilaren 27an egin behar zioten, baina elurra-
rengatik atzeratzea erabaki zuten. Jose Sagastibeltzak 27 urte
egin ditu udal langile bezala herriko konponketak eginez eta
mendia zainduz. Omenaldia 12:00etan hasiko da, aurreskuare-
kin. Ondoren, 12:15ean herri kirolak izanen dira plazan (egural-
di txarra egiten badu pilotalekuan bilduko dira). 13:00etan ber-
tsolariak izanen dira, eta gero, opariak banatuko dituzte. Bazka-
ria Musun-Zar jatetxean izanen da, 14:00etan.



URTE ASKOAN
Mari Angeles Barrio. Zorionak

amona! Julen eta Iruneren
partetik muxu potolo bat.

URTE ASKOAN
Jone Saizar Ugarte

(Tolosa). Muxu handi bat
aiton-amona guztien partetik.

AAGGEENNDDAA�

DEIALDIAK

Aduna. Sukaldaritza
ikastaroa antolatu du
Aiztondo Zerbitzuen
Mankomunitateak. 20
orduko iraupena du eta
martxoaren 3an hasiko da.
Larunbate-tan izango da,
10:00etatik 12:00etara,
Txulobi elkartean. Izen-
ematea, Mankomunitateko
bulegoetan edo 
943 693930 telefono
zenbakian.
Alegia. Martxoaren 10ean
Zazpi Astoren Gainean
bertso eskolak antolatutako
bertso afaria izango da
Txintxarri jatetxean Andoni
Egaña eta Amets
Arzallusekin, Kultur
Korrikaren barnean.
Txartelak salgai daude 25
eurotan.
Alegia. Astelehenero
helduentzako klaseak hasiko
dira. Helburua lehen
ikasitako gauzak gogoratzea
eta bi ordu lagunarte on
batean igarotzea da. Izen-
ematea Udaletxeko gizarte
zerbitzuetan izango da eta
HHIko telefono zenbakian:
943 67 26 60.
Anoeta. Anoetako jaietan,
ekainean, herriko aizkolariek
Hernialde, Asteasu, Alkiza
eta Irurako aizkolari koadrilei
apustua egiteko desafioa
bota diete, bi kanaerdiko eta
bost oinbiko enborrekin,
banaka edo binaka. Izen-
ematea, 943 651497
telefono zenbakian egin
dezekete interesatuek.
Ibarra. Bizi nahi jubilatu
elkarteak irteera antolatu du
Bilbora martxoaren 10erako:
Montenegro jatetxean
bazkaria, zozketa eta
dantzaldia (27 euro, ez
bazkideek 29). Izen-ematea
zabalik.
Tolosa. Orixen 18:30ean,
DBHko 1.,2. eta 3. mailako
gurasoek Hilario Garrudo
psikologoarekin hitzaldia
izango dute. Izenburua
Gizartean nerabeek topatzen
dituzteen arrisku-egoerak
eta gurasoek eman
beharreko laguntza.
Tolosa. Samaniego
ikastetxean Haur
Hezkuntzako zentro berria,
bioklimatikoa eta ekologikoa,
erakusteko bisitaldi gidatuak
izango dira.
Tolosa. Amaroz auzoak
Nikaraguaren alde
antolatzen duen merkatu
txikirako laguntza eskatzen

da. Liburuak, arropa,
jostailuak, diskoak, e.a.
eraman daitezke aste
honetan Amarozko Auzo
Elkartera (jatetxearen
gainean) 18:00etatik
20:00etara.
Tolosa. Udal Haur Eskolan
aurrematrikula irekita dago
martxoaren 2 arte Udal
Euskara Batzordean.
Informazioa 943 697453
telefonoan.
Tolosa. Martxoa, apirila eta
maiatzerako Gazteria
Sailaren ikastaro berriak:
txalaparta, gizarte
trebetasunak, batxata, salsa,
merengue, etabar ikastaroa,
jendaurrean hitz egitea eta
gorputz espresioa. Izen-
ematea, Kultur Etxean egin
daiteke (943 670383 edo
gazteria@tolosakoudala.net.

Tolosa. Oargi mendi
elkarteak Gavarnie-ra
(Frantziako Pirineoak)
irteera antolatu du
martxoaren 2, 3 eta 4an,
Granje de Holle aterpean,
Vignemale eta Pimene
mendiak igoz. Informazioa
637 830380 telefono
zenbakian.
Tolosa. Oargi mendi
elkarteak eskalada ikastaroa
antolatu du martxoaren 12,
14 eta 15ean 18:30etik
20:30era Oargiko
rokodromoan eta 17an
Eginoko (Araba) eskalada
eskolan egun osoz.
Informazioa, 637 830380
telefonoan.
Villabona. Luz Ardidenera
(Frantzia) eski irteera
antolatu dute martxoaren
17rako 1987 eta 1994

bitartean jaiotakoentzat.
Izen-ematea, Villabonako
Gazte Informazio bulegoan
(943 694458), Zizurkilgo
udal bulegoetan (943
692495) edo Villabonko
hezitzaileei deituz (665
720525 zenbakian).
Zizurkil. Atxulondo kultur
etxean, Korrika batzordeak
deituriko bilera izango da,
19:00etan. Hemendik
aurrera ostegunero bilduko
dira bilera hauek egiteko.
Zizurkil. Ligatzen ikas 
ezazu mintegia antolatu
dute eta iniziatiba, jarrera
eta sedukzioa bezalako
gaiak jorratuko ditu Eduardo
Troncoso soziologo eta
psikologoak argentinarrak.
Mintegia martxoaren 8, 12
eta 15ean 19:00etik
21:00etara Atxulondo kultur

etxean. Izen-ematea
Aurreran.
Zizurkil. Martxoaren 10ean
emakumeen irteera izango
da Arizkuneko Santxotena
parke museora eta ondoren
Elizondon bazkaria eta
musika izango dira. Izen-
ematea, martxoaren 2a
baino lehen Aurrerako udal
bulegoetan (28 euro).

ERAKUSKETAK

Alegia. Alegiko jubilatuen
tabernan Joseba
Mercaderren argazkiak,
martxoaren 11ra arte.
Tolosa. Elpuentea pinturak
eta eskulturak martxoaren
3ra arte daude ikusgai,
ostiralarekin, Aranburu
Jauregian. 17:30etik
20:30era, jaiegun eta
astelehenetan izan ezik.

ZINEMA

Tolosa. Im Kwon-Taek
zuzendariaren Ebrio de
mujeres y pintura filma
emango dute zine-
forumean, Leidor zineman,
19:15ean eta 21:45ean.

GUARDIAKO FARMAZIAKK

Gaur
Irurtzun. Gastearena, M. Amaia kalea,
4. 112.
Ibarra. Iturrioz, I. Euskal Herria, 3. 
943 670915.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, TOLOSALDEKO ETA

LEITZALDEKO HITZAren errepasoa,
elkarrizketak, , agenda, lehiaketa, disko
eskainiak...
18:00-20:00. Tolosaldeko ahotsa
(errepikapena).
20:00-21:00. Irauli uhinak.
21:00-23:00. Bide okerretik.

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 1111 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

EESSKKUUAALLDDEEKKOO  EEGGUUNNKKAARRIIAA�2007ko martxoaren 1a, osteguna�V. urtea

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

Bihar, ‘El vendedor de tiempo’ antzezlana
TOLOSA�Leidorrek bihar ekingo dio martxoko
egitarauari. Garbi Losada zuzendariaren El ven-
dedor de tiempo antzerki musikala izango da
ikusgai. Fernando Trias de Bes idazlearen elebe-
rria oinarritzen da lana, eta Koldo Losada, Lierni

Fresnedo eta Ainhoa Aierbe aktore euskaldunak
dira protagonistak, besteak beste. Etzi, larunba-
terekin, ere izango da zer ikusia. Las mil i una nits
dantza lana aurkeztuko du Kataluniako taldeak,
haurrentzat zuzenduta. HITZA


